
faenzcieng ndei 3

Faqciengz Ndinghoengz

Cincaeux mbwn caengz laep, daxmeh couh
ndaem gyaj liux lo, neix dwg seizhaeuh de ceiq
maqmuengh, de gaenq baeg ndaej hwet naet din in,
hoeng de vanzlij mbouj miz saek di ngeizvaeg,
cigsoh byaij roengz ndaw naz ranznden bae bang
gyoengqde ndaem naz. Couh yaek mbwn laep, naz
ranznden hix mbouj miz banhfap ndaem liux. Neix
dwg aen gihvei gig dinj daxmeh caeuq mehmbwk
ndaw mbanj gyaulouz daxmeh daiq dwk singdiuh
ndaw rungh gagmiz youq ndaw rumz nit gangjvah,
gangj ndaej dlngzdlngz duenhduenh. Bohmeh gang]
vah cungj daiq miz singdiuh ndaw rungh gagmiz,
ciengzseiz deng vunz ndaw mbanj riu. Hoeng
daxmeh vanzlij gangj mbouj dingz, lumj boux vunz
deng vah mbaet ndaej yaek dai mbwq nei. Gyoengq
mehmbwk youq ndaw rumz haemh nitliuliu haenh
daxmeh ndaem naz vaiq youh ndei, daxmeh
laihnaeuz swhgeij ndaej baengh neix yungz haeuj
ndaw gyoengqde bae, hoeng, dang daxmeh ndaem
gyaj ndaw fwngz liux, hwnj naz bae swiq din, cij
fatyienh vunzwnq senq byaij gyae lo, dongx cungj
mbouj dongx saek coenz. Daxmeh ndwn youq
gyangdoengh rumz nit cihuhu, moengj raixcaix.

Gou roxyiuj cungj gamjsouh haenx. Ranz dou
gwnz faqciengz gyanghongh miz giz daegbied daemq
ndeu, haenx dwg gou caeuq daegnuengx caij gwnz
aendaengq bi dem bi boemz youq gwnz faqciengz
nod okdaeuj. Daxboh mbouj hawj dou liz de ddlq
gyae, dou couh boemz youq gwnz faqciengz, yaw;
aenmbanj rog ciengz, lwgda dou riengz nauhyied
ndaw mbanj ningdoengh, ndawsim cungj dwg gij
baksieng deng gekliz sieng ok.

Daxmeh hainduj daiq dou deuzliz. Nyaengq
liux hong naz, de couh vit roengz daengx cang haeux
caeuq daengx gyanghongh duzgaeq duzbit, beng
song lwgnyez gipmuengz byaij hWIlJ gwnz diuzroen
namh nding ok mbanj bae. Dou sien naengh banci
daengz Nazboh Cin, caiq bin sam aen buenq cung
daeuz lohbya bae aen mbanj rungh heuhguh Yi’ anh
ndeu, gizhaenx miz goeng buz daxmeh, lij miz
gyoengq doih seiz lwgnyez duh de. Haenx dwg
lohbya caencingq, goenggbya sangsang youh lingq—
langh, diuz lohrin yaep sang yaep daemq, gvangq cij
gaeuq vunz caij faj din ndeu ndwi. Itloh daegnuengx
cungj deng dub song sam baez, nyaenx mbouj ndaej
daejnganga, singdaej cienz heux youq ndaw
gyoenggbya. De byaij mbouj doengh lo, aeu vunz
aemq.

Daxmeh dauq daengz Yi’ anh, gveng gou caeuq
daegnuengx hawj goeng buz de liux, couh gipmuengz
buet bae ra gyoengq doih. Dou ciengzseiz daengx
ngoenz daengx ngoenz yawj mbouj raen de, de gipgip
muengzmuengz daugma gwnhaeux, youh gipgip
muengzmuengz ok dou bae cunzranz, lumjnaeuz
nyaengq gienh saeh youqgaenj ndeu. Moix baez
daxmeh dauq daengz aen mbanj cingjhaex cungj
mbouj miz caeuq deng gyoenggbya humx neix,
de couh biengbaenz boux vunz sim’ angq beizheiq
ungswnh ndeu.

Gou caeuq daegnuengx vanzlij sim fwz,
diegseng daxmeh doiq dou song vunz daeuj gangj
engqgya najseng, vunz gizneix lienz singdiuh
gangjvah hix caeuq dou mbouj doxdoengz, gyoengq
Iwgnyez bi daengz haemh cungj loh din haenx, engq
dwg dawz dou dangguh doxgaiq siuj raen daem yawj.
Ndaw rungh ngoenz gwn sam can, cungj gwn
duhmeuz dumq caeuq souh haeuxyangz, caeuz gwn
vanj souh haeuxyangz mbouj saw mbouj gwd ndeu
roengzbae, ciengzseiz daengz gyanghwnz couh nyouh
dwk mbonq lo. Mbouj miz dienh, raemx aeu daengz
aen gamj liz ndaej gig gyae ndeu bae rap daeuj,
raemx swiq byaek liux aeu laebdaeb swiq din, caiq
dauj bae gueng duzvaiz. Gyanghaemh, ninz youq laj
gyoenggbya caemrwgrwg, sawqmwh siengj daengz
daxboh, de youq ndaw ranz itdingh engggya sim fwz
ba?

Sim fwz, biengbaenz cungj bingh ndeu, goemq

daengx ranz dou hwnjdaeuj. Daxmeh mbouj rox
geijlai baez daiq dou deuzliz aen mbanj ndinghoengz
neix, youh mbouj rox geijlai baez dauqma. Seiz
lwgnyez caeuq seiz lwgnyezhung duh gou, deuzliz
biengbaenz cungj yaenqgsiengq caeuq gamjsouh
ndeu, de caeuq saek ndlnghoengz ityiengh, log youq
ndawsim nienzgei] nomj gou, bomzyo youq ndaw
lwed gou.

Ndaejgeiq

1999 nienz gou swhfan bizyez, gij sengmingh
gang] mbouj cingcuj haenx hawj gou daeuj daengz
Nazboh Yen, guh boux yinghyij lauxsae yangh
cunghyoz ndeu. Aen yienh iq henzguek neix
diegyouq ndaw lueg raezgaeb, gingjsaek funghcingz
caeuq Denzyangz Yen di ndeu cungj mbouj ityiengh.
Denzyangz Yen dieg bingz dienheiq hwngq,
goengqbya sang daengj youq gokmbwn, yawj mbouj
daiq cingeuj, seizcin seizcou faen mbouj daiq ok,
gofaex ciengzseiz mwncupcup, gig nanz daj saek
roxnaeuz yienghceij doenghgo faenbied ok seiqgeiq
bienqvaq. Singgwz vunz Denzyangz hix aenvih bi
daengz haemh cungj hwngq bienq ndaej riengjretret.
Nazboh Yen seiqgeiq mbouj doxdoengz, hai dou
couh ndaej raen goenggbya sang, seizdoeng daenj
buhmienz seizhah daenj buhbeu, seiqgeiq faen ndaej
gig cungeuj, singgwz vunz hix beij vunz diegbingz lai
ungswnh. Nazboh Yen liz Denzyangz Yen miz ca
mbouj geijlai sam bak goengleix, seizhaenx cij miz
lohseiqgaep, itloh aeu ginggvaq song aen yienh
diegbya, haujlai aen mbanj henz goengloh.
Danghnaeuz bungz doiq ngoenz bumz ngoenz
fwnmwnq, daj Denzyangz Yen naengh banci bae
Nazboh Yen, youq gwnz lohseiqgaep rom raemx
youh gumzgamx, ciengzseiz aeu daj ranz ngamq angj
hai daengz ranz laep.

Gou soeng gaemz heiq ndeu. Saek ndinghoengz,
danghnaeuz gou mbouj sim’ angq, ndaej daengx bi
cungj mbouj yungh raen lo. Seizhaenx gou cibbet bi,
9 nyied lizhai Denzyangz Yen seiz, liz daengz
cibgouj bi lij miz caet ndwen lai dem. 1999 nienz,
Mbanjciengznding gizsaed gaenq mbouj miz geijlai
aenranz namh nding lo, ndaw mbanj hainduj guh
cungj ranz cien vax ndeu, vunz heuh de guh
“ranzcien”. Vih gijmaz heuhguh “ranzcien”, dwg
aenvih cungj ranz neix guh hwnjdaeuj yungh mbouj
daengz fanh maenz cienz, cij yungh caet bet cien
couh ndaej guh baenz aen ranz mbouj loek ndeu lo.
Faqciengz ranz vanzlij dwg saek nding, cien yungh
namh nding coemh baenz, hoeng yunghliuh caeuq
caetliengh cix beij aenranz namh nding lai ndei,
yienghceij hix beij aenranz namh lai gyaeundei.  (3)



